
				এই পাতাটির মুদ্রণ সংশোধন করা প্রয়োজন। 
শেষ সপ্তক
কালের দূত তাকে সরিয়ে রেখেছিল
চলাচলের পথের বাইরে ।
যুগের ভাসান খেলায়
অনেক কিছু চলে গেল বাট পেরিয়ে,
সে কখন ঠেকে গিয়েছিল বঁাকের মুখে
কেউ জানতে পারেনি ।
মাধের বনে
আমের কত বোল ধৱল,
কত পড়ল ঝরে ; ফাত্তনে ফুটল পলাশ,
গাছতলার মাটি দিল ছেয়ে : চৈত্রের রৌদ্রে আর সর্বের খেতে
কবির লড়াই লাগল যেন
মাঠে আর আকাশে । আমার সেই আটকে-পড়া দিনটির গায়ে কোনো ঋতুর কোনো তুলির
চিহ্ন লাগেনি ।
একদা ছিলেম ঐ দিনের মাঝখানেই ।
দিনটা ছিল গা ছড়িয়ে
নানা কিছুর মধ্যে ; তারা সমস্তই ঘেষে ছিল আশেপাশে সামনে । তাদের দেখে গেছি সবটাই । কিন্তু চোখে পড়েনি সমস্তটা । ভালোবেসেছি,
ভালো করে জানিনি
কতখানি বেসেছি । অনেক গেছে ফেলাছড়া ; আনমনার রসের পেয়ালায়
বাকি ছিল কত ।

